
				এই পাতাটির মুদ্রণ সংশোধন করা প্রয়োজন। 
উপক্রমণিকা । ∶ ኖ
সফল করিতে পারেন, এই জন্য এমত ব্যক্তিকে মুর্থী বলিয়। অবশ্য স্বীকার করিতে হইবেক। অতএব এমত সুখের রাজ্যে অধিরূঢ় হইবার মানসে রোমদেশীয় মহারাজ সিনসিনেটস রাজত্ব পরিত্যাগ করিয়া কৃষিকার্য্যে প্রবৃত্ত হইয়াছিলেন এবং পুনশ্চ যখন তাহাকে রাজপদাভিষিক্ত করণাভিলাষে রাজদূত আহ্বান করিতে আসিয়াছিলেন তৎকালে তিনি র্তাহার স্ত্রীকে আক্ষেপ করিয়া কহিলেন, “ এই বৎসর এই ক্ষেত্রে বীজ বপন করা হইল না, কারণ অনুরোধ প্রযুক্ত আমাকে রাজকাৰ্য্যে নিযুক্ত হইতে হইল”। অতএব আমাদিগের প্রাগুক্ত মতে যেরূপে কৃষিকার্য্যে উপকার দশে তদ্বিবরণ প্রকাশ করিতে প্রবৃত্ত হওয়াতে এই অমুমান হইতেছে যে, সকল ব্যক্তির পক্ষে কৃষিকাৰ্য্য করা কর্তব্য। স্বাভাবিক কৃষিকাৰ্য্য দেখিয়া আমাদিগের এই বোধ হইতেছে যে, বৃক্ষ হইতে সুপক্ক ফলের বীজ ভূমিতে পতিত হইলেই তাহ অঙ্করিত হইয়া চারা উৎপন্ন করিতেছে, এবং ঐ চারা বৃদ্ধিশালী হইয়। পরে ফলবান হইবেক এমত পূৰ্বায়োজন সমুদয় নিৰ্দ্ধারিত আছে। যথা, পৃথিবী আধার হইয়া বারি সংযোগে তৃণাদি নানা বস্তু পচাইয়া একত্র মিশ্রিত করণ পূর্বক রস প্রস্তুত করিতেছে, উদ্ভিজ্জগণ সেই রস ভেগাস্তে সুৰ্য উত্তাপে পরিপাক পাইয় ফল ফুলে শোভিত হইতেছে, বায়ু সতত সঞ্চালিত হইয়া রস প্রদানে তুপ্ত করত উহাদিগের নিশ্বাস প্রশ্বাসের ক্রিয়া নিৰ্বাহ করিতেছে ; ঋতু সকল পরিবর্তিত হইয় অর্থাৎ পৰ্যায়ক্রমে গ্রীষ্ম বর্ষ শীত আগমন পূর্বক স্বীয় ২ গুণ প্রকাশ করিয়া

